Тэма: Лірыка Пімена Панчанкі

Мэты: забяспечыць актуалізацыю і паглыбленне ведаў вучняў пра творчасць Пімена Панчанкі, засваенне ідэйнага зместу яго твораў;
 садзейнічаць фарміраванню ўмення вызначаць тэму і ідэю твора, аналізаваць вершаваны тэкст, вызначаць яго асаблівасці, складаць паведамленне;
 садзейнічаць удасканаленню ўмення працаваць самастойна з падручніками; садзейнічаць развіццю памяці, камунікатыўных і творчых здольнасцей вучняў, умення параўноўваць творы; 
спрыяць выхаванню пасуццяў чалавечнасці, міласэрнасці, любові да роднай мовы і беларускай паэзіі.

Тып: урок тлумачэння новага матэрыялу.

Педагагічныя тэхналогія: КСН – зваротная методыка Рывіна.

Абсталяванне: падручнік, рабочыя запісы на дошцы, алгарытм работы па зваротнай методыцы Рывіна, раздатачны матэрыял.

Эпіграфы: 

	Толькі шчырасці

Нам часам не хапае,

Не хапае часам

Дабраты.
	... Без чалавечнасці не будзе і вечнасці.

... Людзі ласкай лечацца людской.

Пімен Панчанка


Ход урока
1. Арганізацыйны момант. 

Прывітанне. Праверка гатоўнасці да ўрока.
2. Уступнае слова настаўніка, праверка дамашняга задання.

Настаўнік. Мы пачалі вывучэнне жыццёвага і творчага шляху Пімена панчанкі. Раскажыце, што вам найбольш запомнілася. (Адказы вучняў).


Сваё крэда мастак слова выказаў лаканічна і проста: “Сумленная літаратура заўсёды была пранізана болем свайго народа і савйго часу”. Яго вершы – гэта маральны кодэкс чалавека. Творы П.Панчанкі заклікаюць да гуманных адносін паміж людзьмі.

Вельмі цяжкая місія – быць паэтам. Менавіта таму паэтамі становяцца не ўсе, а толькі выбраныя, незвычайныя людзі, якія маюць перш за ўсё станоўчыя рысы характару. П.Панчанка высока цаніў такія якасці асобы, як шчырасць, чалавечнасць, дабрата, ласка, чуласць, спагада. Пра гэта нам гавораць і эпіграфы, у якасці якіх я ўзяла словы самога паэта (зварот да эпіграфаў).
3. Пастаноўка задач. 
Настаўнік. Азнаёмімся з тэмай урока. Агульную тэму я разбіла на чатыры падтэмы, прачытайце іх, калі ласка.

Картка №1 (жоўтая). Ваенная паэзія П.Панчанкі.

Картка №2 (чырвоная). Тэматыка пасляваеннай лірыкі П.Панчанкі.

Картка №3 (зялёная). Духоўны свет лірычнага героя П.Панчанкі.

Картка №4 (сіняя). Асаблівасці творчай манеры П.Панчанкі.
· Падумайце і скажыце, якія задачы мы можам паставіць для сябе перад пачаткам працы? (Прыкладныя адказы: вызначаць тэму і ідэю твора, іх моўна-выяўленчыя асаблівасці, складаць паведамленне; арыентавацца ў часе напісання твора, умець працаваць з падручнікамі, крытычнай літаратурай).
4. Знаёмства з алгарытмамі працы.
Алгарытм працы па зваротнай методыцы Рывіна (ЗМР)
1. Атрымай картку.

2. Знайдзі партнёра з карткай іншага колеру, запішы ў сшытку яго прозвішча.

3. Працуй па п.1 свайго плана, падбяры з партнёрам неабходную літаратуру.
4. Прапрацуйце з партнёрам усе літаратурныя крыніцы па п.1 плана тваёй карткі, абмяркуйце іх змест, узгадніце тэкст, што атрымліваееца ў выніку.

5. Запішы складзены тэкст ў сшытак.
6. Працуйце над п.1 плана партнёра па алгарытме з п.3 па п.5
7. Падзякуйце адзін аднаму за сумесную працу, шукайце новага партнера.
8. Сцісла перакажы партнёру змест ужо вывучанага тэксту і працуй з ім над наступным пытаннем плана па алгарытме з п.2.
9. Па заканчэнні працы над сваёй карткай падрыхтуйся да выступлення ў малой групе. Памятай: тэкст выступлення абапіраецца на план карткі. Тваё выступленне – справаздача!
10. Пасля выступлення ў малой групе праца з дадзенай карткай скончана.
11. Атрымай новую картку і працуй па алгарытме з п.2.
5. Работа ў групах па картках. 
Мэта працы – накіраваць вучняў на вызначэнне тэмы і ідэі твораў, аналіз іх моўна-выяўленчых асаблівасцей; самастойная праца з падручнікам і крытычнай літаратурай, складанне ўласнага паведамлення.
6. Фізкульхвілінка. Гімнастыка для вачэй.

7. Прэзентацыя сваёй карткі ў малой групе.
8. Кантроль. Вусныя выказванні – прэзентацыя картак. Вучні выказваюцца коратка і ясна.
9. Дамашняе заданне. Падрыхтаваць паведамленне на адну з тэм: 


1. Сейбіт праўды і чалавечнасці.


2. Паэзія дабрыні і мужнасці.

3. Пейзажныя лірыка паэта.

10. Рэфлексія.  
	Прозвішча, імя вучня
	

	Ці зразумелі пройдзены матэрыял?
	

	Якое пытанне выклікала цяжкасці?
	


11. Заключнае слова настаўніка. Пастаноўка задач на наступны ўрок. 
Настаўнік. Пімен Панчанка – паэт яркага і мужнага таленту. Як мы пераканаліся, ён палымяны публіцыст і тонкі лірык слова. Усёй сваёй творчасцю, жыццём паэт звязаны з народам, з якім ён да апошняга дыхання быў разам і ў суровыя дні Вялікай Айчыннай вайны, і ў гады нялёгкай мірнай працы, і ў складаны, поўны супярэчнасцей наш час. Арыенціры яго паэзіі вельмі ясныя і дакладныя: гэта, як ён сам пісаў у аўтабіяграфіі, “праўда жыцця, - праўда папчуццяў маіх сучаснікаў, чалавечнасць...”. І таму так бескампрамісна змагаўся ён паэтычным словам супраць хлусні, прыстасавальніцтва, абыякавасці; і таму з такой праніклівай задушэўнасцю, непадробным пачуццём хвалявання ён звяртаўся да сучаснікаў; і таму так горача любіў свой народ і Радзіму. Творчасць Пімена Панчанкі – паэта-грамадзяніна, паэта-патрыёта – напоўнена людскімі клопатамі і трывогамі, будзе заўсёды з намі. Будзе жыць у памяці народнай воблік Пімена Панчанкі, чалавека шчодрай, багатай душы, чыстага сумлення.


На наступным уроку мы паслухаем паведамленні, якія вы падрыхтуеце. 
	Картка №1 (жоўтая)

Ваенная паэзія П.Панчанкі

План працы

1. Жанравая і інтанацыйная разнастайнасць лірыкі паэта часу Вялікай Айчыннай вайны (“Краіна мая”, “Герой”).

2. Услаўленне патрыятызму, любові да роднага краю (“Кожны з нас прыпасае радзімы куток...”)

3. Цыкл вершаў “Іранскі дзённік” (“Сустрэча з бярозай”)


	Картка №2 (чырвоная)

Тэматыка пасляваеннай лірыкі П.Панчанкі

План працы

1. Жыццёвае і творчае крэда паэта (“Мала сказаць: ненавіджу...”)

2. Услаўленне прыгажосці роднага краю (“Толькі лісцем рабін шалахні...”, “Зямля бацькоў”)

3.Матывы кахання і любові (“Спарышы ”)


	Картка №3 (зялёная)

Духоўны свет лірычнага героя ў паэзіі П.Панчанкі

План працы

1. Жыццёвы ідэал паэта (“Той дзень прапаў і страчаны навекі...”).

2. Чалавек у творчасці П.Панчанкі (“Спагада”).

3. Экалагічная трывога паэта (“Крык сойкі”, “Не люблю я слова “пакарыцель”).


	Картка №4 (сіняя)

Асаблівасці творчай манеры П.Панчанкі

План працы

1. Тэма паэта і паэзіі (“Край паэтаў”, “І вера, і верначасць, і вечнасць”). 

2. Услаўленне моцы, велічы беларускай мовы (“Родная мова”)

3. Касмічная тэма ў лірыцы П.Панчанкі (“Белыя яблыні”)




